ՏԵՂԵԿԱՆՔ - ՀԻՄՆԱՎՈՐՈՒՄ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «ՀԱՅԱՍՏԱՆԻ Մ6 ՄԻՋՊԵՏԱԿԱՆ ՃԱՆԱՊԱՐՀ» ՖԻՆԱՆՍԱԿԱՆ ՊԱՅՄԱՆԱգրին ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ» ՀՀ կառավարության արձանագրային որոշման նախագծի ընդունման ՎԵՐԱԲԵՐՅԱԼ
1.Նախաբան

ՀՀ կառավարության
2011 թվականի նոյեմբերի 24-ի թիվ 46 արձանագրային որոշմամբ հավանության է արժանացել Հայաստանի Հանրապետության հիմնական տարանցիկ մայրուղիների վերականգնման և վերակառուցման հայեցակարգը, որի մեծ մասը վերաբերվում է Մ6 Վանաձոր-Ալավերդի-Վրաստանի սահման  միջպետական ճանապարհի վերականգնման ծրագրին: 

Ծրագրին ընթացք տալու նպատակով 2013 թ.-ին Եվրոպական ներդրումային բանկը (ԵՆԲ) տրամադրել է 1 մլն. ԵՎՐՈ տեխնիկական աջակցության դրամաշնորհ՝ ծրագրի տեխնիկա-տնտեսական հիմնավորման, բնապահպանական ազդեցության գնահատման և նախագծանախահաշվային փաստաթղթերի կազմման համար: Նշված դրամաշնորհի ֆինանսավորմամբ ԵՆԲ-ի և իտալական «Լոտտի Ինժեներիա» կազմակերպության միջև կնքվել է պայմանագիր, որի համաձայն մշակվել են ճանապարհի վերականգնման նախագծանախահաշվային փաստաթղթերը:

Նախնական գնահատմամբ՝  Ծրագրի համար վարկային ներդրումները կկազմեն շուրջ 102 մլն. ԵՎՐՈ: Ծրագիրը ֆինանսավորվելու է Եվրոպական ներդրումային բանկի և Ասիական զարգացման բանկի կողմից համատեղ: Եվրոպական ներդրումային բանկի և Հայաստանի Հանրապետության միջև 2016թ հունվարի (26-ին) 29-ին ստորագրվել է «Հայաստանի Մ6 միջպետական ճանապարհ» ֆինանսական պայմանագիրը: 

2. ՖԻՆԱՆՍԱԿԱՆ ՊԱՅՄԱՆԱգրով ֆինանսավորվող 

Ա) Մ-6, ՎԱՆԱՁՈՐ - ԱԼԱՎԵՐԴԻ - ՎՐԱՍՏԱՆԻ ՍԱՀՄԱՆ  ՄԻՋՊԵՏԱԿԱՆ  ՃԱՆԱՊԱՐՀԻ ՎԵՐԱԿԱՆԳՆՄԱՆ ԵՎ ԲԱՐԵԼԱՎՄԱՆ ԾՐԱԳՐԻ ՆԿԱՐԱԳՐՈՒԹՅՈՒՆ

Ծրագրի նպատակն է վերականգնել Մ6 միջպետական ճանապարհի (Մ6)՝ Հայաստանի կենտրոնական  հատվածում գտնվող Վանաձոր քաղաքի և Վրաստանի հյուսիսարևելյան սահմանին գտնվող Բագրատաշենի  միջև ընկած մոտ 90 կիլոմետր երկարությամբ հատվածը: 

Ավտոճանապարհը սկսվում է Վանաձոր քաղաքից, անցնում է ՀՀ Լոռու և ՀՀ Տավուշի մարզերի թվով 33 համայնքներով (167 419 ընդհանուր բնակչությամբ)՝ շարունակվելով մինչև Բագրատաշեն սահմանակետ: Աշխատանքները նախատեսված են Վանաձոր քաղաքի տարածքում (6.7կմ), Վանաձոր-Ալավերդի հատվածում (մոտ 43.9կմ), Ալավերդի քաղաքի տարածքում (3.4կմ) և Ալավերդի-Վրաստանի սահման հատվածում (մոտ 36.3կմ): Նախագծով նախատեսվում է իրականացնել. 

· Հողային պաստառի վերականգնման աշխատանքներ (պրոֆիլային ծավալը շուրջ 1 110 010 մ3): 
· Ճանապարհային պատվածքի վերակառուցման և նորոգման աշխատանքներ (վերակառուցվող հատվածները կազմում են շուրջ 69,32 կմ, նորոգվող հատվածները` շուրջ 20,75 կմ): 

· ասֆալտբետոնե պատվածքի տեղադրման աշխատանքներ՝ 210 389 մ2 ընդհանուր մակերեսով
· Կամուրջների և ուղեանցների կառուցման և հիմնանորոգման աշխատանքներ (նախատեսվում է 3 հատ կամուրջների քանդում, նորի կառուցում և 9 հատ կամուրջների հիմնանորոգում)  

· Թունելների վերակառուցման և վերանորոգման աշխատանքներ (նախատեսվում է 3 թունելների՝ 105մ, 270մ և 171մ երկարությամբ, վերանորոգում և վերակառուցում),

· Անվտանգության միջոցառումների իրականացում (նախատեսվում է իրականացնել բետոնե եզրապատերի, մետաղական արգելափակոցների (33 320 գծ.մ), ազդանշանային սյուների (2 365 հատ) և ճանապարհային նշանների տեղադրում (995 հատ), ռեֆլեկտորային ներկով երթևեկելի մասի նշագծում (38 108 մ2): 

Համաձայն ֆինանսական պայմանագրի շինարարական աշխատանքների տևողությունը 36 ամիս է՝ 2017-2020 թվականների ընթացքում: 

Բ) Վարկի գումարը, հատկացում և մարում 

Վարկի գումար

Ըստ պայմանագրի տրամադրվող վարկի գումարը 51 մլն. ԵՎՐՈ է: Վարկը հատկացվելու է առավելագույնը 15 (տասնհինգ) տրանշներով: Վարկը  կազմված է տրանշների հանրագումարից, որոնք պայմանագրի շրջանակներում հատկացվում են Բանկի կողմից: Յուրաքանչյուր Տրանշի գումարը, եթե այն չի համարվում Վարկի չօգտագործված մնացորդ, նվազագույնը կազմում է 1 000 000 (մեկ միլիոն) ԵՎՐՈ: Մեկ օրացուցային ամսվա ընթացքում Բանկը Վարկառուին է ուղարկում ոչ ավելի, քան Մասհանման մեկ առաջարկ և սույն Պայմանագրով մեկ օրացուցային ամսվա ընթացքում կատարվում է ոչ ավելի, քան մեկ Տրանշի հատկացում: Յուրաքանչյուր Տրանշի մասհանմանը հաջորդող 10 (տասը) օրվա ընթացքում Բանկը Վարկառուին է ներկայացնում մարման ժամանակացույցը՝ անհրաժեշտության դեպքում նշելով տվյալ Տրանշի Մասհանման ամսաթիվը, մասհանված գումարը, մարման պայմանները և տոկոսադրույքը: 
Տոկոսադրույք

Վարկը կարող է տրամադրվել ֆիքսված կամ լողացող տոկոսադրույքով: Տվյալ տրանշի համար կիրառվող տոկոսադրույքի տեսակը և վճարման պարբերականությունը, ամսաթվերը նշվում են Վարկի մասհանման առաջարկում, որը Բանկը ներկայացնում է Վարկառուի հայտը ստանալուց հետո:

Ֆիքսված տոկոսադրույքով տրանշերը

Ֆիքսված տոկոսադրույքով յուրաքանչյուր տրանշի չմարված հաշվեկշռի դիմաց Փոխառուն Վճարման ամսաթվերին՝ կիսամյակը մեկ վճարում է Ֆիքսված տոկոսադրույքով հաշվարկված տոկոս` սկսած Տրանշի Մասհանման ամսաթվին հաջորդող առաջին նման Վճարման ամսաթվից:  Ֆիքսված տոկոսադրույքը Բանկի կողմից սահմանվող տարեկան տոկոսադրույք է, որը ժամանակ առ ժամանակ սահմանվում է Բանկի կառավարման մարմինների կողմից: 

Լողացող տոկոսադրույքով տրանշերը

Լողացող տոկոսադրույքով յուրաքանչյուր տրանշի չմարված հաշվեկշռի դիմաց Փոխառուն Վճարման ամսաթվերին (յուրաքանչյուր տարվա ապրիլի 16-ին և հոկտեմբերի 16-ին)՝ կիսամյակը մեկ վճարում է Լողացող տոկոսադրույքով հաշվարկված տոկոս` սկսած Տրանշի Մասհանման ամսաթվին հաջորդող առաջին նման Վճարման ամսաթվից: Լողացող տոկոսադրույքը Բանկի կողմից յուրաքանչյուր հաջորդական հաշվետու ժամանակահատվածի համար սահմանված տարեկան տոկոսադրույք է, որը հավասար է Համապատասխան միջբանկային դրույքաչափին գումարած ֆիքսված սպրեդը: Բանկը Վարկառուին հայտնում է Լողացող տոկոսադրույքը` յուրաքանչյուր հաշվետու ժամանակահատվածը սկսվելու օրվան հաջորդող 10 (տասը) օրվա ընթացքում: Եթե Լողացող տոկոսադրույքը ցածր է զրոյից, այն սահմանվում է զրոյին հավասար: 
Վճարման ամսաթիվ 

Վճարումները կատարվում են յուրաքանչյուր տարվա ապրիլի 16-ին և հոկտեմբերի 16-ին: Եթե  նման ամսաթիվը ոչ աշխատանքային օր է, ապա այն  ֆիքսված տոկոսադրույքով Տրանշի դեպքում՝ համապատասխան հաջորդ աշխատանքային օրն է, առանց վճարման ենթակա տոկոսադրույքի ճշգրտման: Իսկ լողացող տոկոսադրույքով Տրանշի դեպքում՝ տվյալ օրացուցային ամսվան հաջորդող աշխատանքային օրն է, վճարման ենթակա տոկոսադրույքի համապատասխան ճշգրտմամբ:
Մարումը Տրանշներով
Վարկի  յուրաքանչյուր Տրանշ մարվում է մասնաբաժիններով, համապատասխան Մասհանման առաջարկում սահմանված Վճարման ամսաթվերին` մարման ժամանակացույցի պայմաններով: 
Մարման ցանկացած ժամանակացույց կազմվում է այն հիմքով, որ. 

· Ֆիքսված տոկոսադրույքով տրանշի դեպքում մարումը կատարվում է կիսամյակային կտրվածքով` մայր գումարի հավասար մասնաբաժիններով կամ մայր գումարի և տոկոսի հաստատուն մասնաբաժիններով. 
· Լողացող տոկոսադրույքով տրանշի դեպքում մարումը կատարվում է կիսամյակներով՝ մայր գումարի հավասար մասնաբաժիններով. 
· 
յուրաքանչյուր Տրանշի առաջին մարման ամսաթիվը Վճարման ամսաթիվն է, որն ընկնում է Մասհանման սահմանված ամսաթվից սկսած 60 օրից ոչ շուտ և ոչ ուշ, քան Տրանշի Մասհանման սահմանված ամսաթվին անմիջապես հաջորդող  5-րդ (հինգերորդ) տարվա առաջին Վճարման ամսաթիվը  
· 
յուրաքանչյուր Տրանշի մարման վերջին ամսաթիվը Մասհանման սահմանված ամսաթվից հաշված 4 (չորս) տարուց ոչ շուտ և 20 (քսան) տարուց ոչ ուշ ընկած Վճարման ամսաթիվն է: 
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «ՀԱՅԱՍՏԱՆԻ Մ6 ՄԻՋՊԵՏԱԿԱՆ ՃԱՆԱՊԱՐՀ» ՖԻՆԱՆՍԱԿԱՆ ՊԱՅՄԱՆԱգրին ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին

«Հայաստանի Հանրապետության և Եվրոպական ներդրումային բանկի միջև ստորագրված «Հայաստանի Մ6 միջպետական ճանապարհ» ֆինանսական պայմանագրի հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «ՀԱՅԱՍՏԱՆԻ Մ6 ՄԻՋՊԵՏԱԿԱՆ ՃԱՆԱՊԱՐՀ» ՖԻՆԱՆՍԱԿԱՆ ՊԱՅՄԱՆԱգրին ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
«Հայաստանի Հանրապետության և Եվրոպական ներդրումային բանկի միջև ստորագրված «Հայաստանի Մ6 միջպետական ճանապարհ» ֆինանսական պայմանագրի հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «ՀԱՅԱՍՏԱՆԻ Մ6 ՄԻՋՊԵՏԱԿԱՆ ՃԱՆԱՊԱՐՀ» ՖԻՆԱՆՍԱԿԱՆ ՊԱՅՄԱՆԱգրին ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ ՀՀ կառավարության արձանագրային որոշման նախագիծը մշակող մարմնի մասին
«Հայաստանի Հանրապետության և Եվրոպական ներդրումային բանկի միջև ստորագրված «Հայաստանի Մ6 միջպետական ճանապարհ» ֆինանսական պայմանագրի հավանություն տալու մասին» ՀՀ կառավարության արձանագրային որոշման նախագիծը մշակվել է ՀՀ տրանսպորտի և կապի նախարարության կողմից:

ՀՀ տրանսպորտի և կապի նախարարություն
